
Ялган шөһрәт, даннар белән түгел,

Эшең белән калдыр эзеңне.

Эзләп тапсын кеше мәхәббәте

Тормыш эчләреннән үзеңне.



 Сәйфетдинов Равил Гарәфетдин улы 1938 елның 14

октябрендә Яшел Үзән районының Мулла Иле

авылында туган.

 Урта мәктәпне бетергәч, 1956—1961 елларда Казан дәүләт

университетында укыган.

1961—1963 елларда Самара өлкәсендәге Гали урта мәктәбендә

укытучы булып эшләгән.

1963—2007 елларда берөзлексез Мулла Иле мәктәбендә хезмәт

иткән: авыл мөгаллиме буларак, татар теле һәм

әдәбияты, рус теле һәм әдәбияты, алман теле, гарәп теле,

дин тарихы фәннәрен укыткан.

1968—1970 елларда — завуч,

1971—2000 елларда мәктәп директоры булган.

Студент елларыннан.  ” Без 

бер группада укыдык. Бер 

гаилә кебек яшәдек. Аның 

соңгы көннәренә кадәр 

хәбәрләшеп, бер- беребезнең 

хәлләрен белеп 

тордык.Талантлы,  шигырьләр 

язды.Тормышында үзенең 

лаеклы урынын табып яшәде. 

Гомер буе хакыбызга хезмәт 

итте”  - Фәрит Йосыпов.  



Галиуллин Тәлгать Гали улы Сайланма әсәрләрендә

басылган “Шигырь Мәҗнүнен”дә Равил

Сәйфетдиновның иҗатына күзәтү ясап, анализлап, зур

бәя бирә

.“Казан дәүләт университетының йөзек кашы, алтын 

бөртеге кебек кадерле татар теле һәм әдәбияты

бүлегендә укучылар арасында Р. Сәйфетдинов һәр яктан

кабатланмас шәхес иде. Шигырь җене кагылган, 

матурлык орлыгы салынган Равил гомеренә шигырь

Мәҗнүне булып калды” дип язды.



Җәйге каникулларда ул чирәм

җирләрдә эшли.  Равил

Сәйфетдинов“ Чирәм

җирләрне үзләштергәне өчен

” медале белән бүләкләнә



Аның шигырьләрендә туган як һәм аның кешеләренә, 

халкыбызның матур сыйфатларына, традицияләренә

соклану, шулар аша милләтнең бүгенгесе һәм киләчәге

турында кайгырту.  Шул ук вакытта “якты нур”сүзе

ышаныч, өмет, алып килүче алдагы көн символы булып

килә.Ул туган ягының, аның кешеләренең киләчәгенә

ышаныч белән карый.

Университетны тәмамлагач, аны Самара   

өлкәсендәге Гали авылы мәктәбенә укытучы  итеп 

җибәрәләр.  







СССР  

мәгариф министрлыгының

Мактау Грамотасы,  

“Татарстанның атказанган

укытучысы “, “Россиянең

мәгариф отличнигы” дигән

мактаулы исемнәр бирелә, 



2005 елдан алып Мулла Иле мәчете имам-хатыйбы вазифаларын 

башкара."Һәрбер дини чарага ул олы иман, зур тырышлык белән әзерләнә", - 

диләр аның турында авылдашлары.  



Авылының тарихын өйрәнә,  ул тарихны 

китап итеп тә бастырып чыгаручы кеше.

Якташыбыз Равил абый Сәйфетдинов 

Авылының 





 Шагыйрь ягы - басу-кырлар, чишмә, инешләр, 

урманнар иле. Шунлыктан аның шигырьләрендә 

күбрәк авыл юллары, ирләрдәй нык имәннәр, рәт-

рәт булып баскан төз чыршылар күзләрне 

иркәләгән арыш басулары белән очрашасың. 

Аның әсәрләрендә туган як темасы бөтен иҗатын 

иңләп алган.Туган җир белән бәйләнешле туган 

якның табигате, матурлыгы турында язган 

шигырьләре эзлекле үстерелә, ул әдипкә яшәү 

көче, иҗат дәрте бирә.



Аның өчен генә туган җире кадерле, аңа җан 

рәхәте, күңел тынычлыгы бирә, шунда ук 

вакытта ул  төшенчәләрне киңәйтеп кеше 

яшәеше, хезмәте белән   тыгыз бәйләнештә 

күрсәтә. 

Кил Күгешнең иркен кырларына, 

Күр үскәнен ничек кәбестә.

Безнең якның гүзәл кешеләре 

Могҗизалар ясый һәр эштә.



Равил Сәйфетдинов иҗатында мәххәббәткә багышлаган шигырьләре

шактый урын алып тора. Яшәешкә җан өргән, тормышка ямь биргән сөю

хисен үзенчәлекле сурәтли. Мәхәббәт утында янган лирик геройның уй-

хисләре тормышчанлык белән үрелеп бара.

Күзләреңнең диңгезенә

Табынуым, пакълегем белән

Мәңгелеккә керәсем килде(“Кайт инде”)

Оркыяның карашыннан

Язгы нурлар бөркелә(“Күл буенда”

Яндырырга, көйдерергә

Сиңа мәхәббәт килде(“Беренче мәхәббәт”)

Ул кызыйга һәркем үлеп гашыйк,

Әллә ние белән сөйдерә.

...Чәчәк биреп китә-исертә,

Йөрәкләргә серле көч бирә.(“Мәңгелек кыз”)

Бетмәс куәт алдым карашыңнан,

Күзләреңнең җете карасыннан

Көчле сөю утын эчтем мин 

(Юк, мин бекайчан да яр табам дип...”)





“Мөгаллим дә, шагыйрь дә булган сәләтле шәхес”   Илдар 

Юзеев

“Тамыр тирәнлеген яфрак тоя” Оныгы Сәйфетдинов 
Искәндәр

Равил бабам шигырьләренә үз вакытында Хәсән Туфан югары бәя 

биргән үзенчәлекле шагыйрь. Мәктәп елларыннан алып бүгенге көнгә 

кадәр ул иҗат белән шөгыльләнә. Аның “Ак төнбоек күлләрдә” дигән 

шигырьләр циклы Илдар Юзеевның сүз башы белән басылып 

чыккан(1998). Халык шагыйре аны үзе педагог, үзе шагыйрь булган 

сирәк шәхесләрнең берсе итеп санаган. 2000нче елда бабайның “Кичке 

шәфәкъ” исемле шигырьләр китабы дөнья күрде. Гаҗәп игътибарлы 

һәм хәтерле кеше буларак, ул авылдагы һәм якын-тирәдәге 

хикәятләрне, мәзәк хәлләрне хәтерендә сеңдереп бара һәм аларны, 

әдәби яктан эшкәртеп, вакытлы матбугатта бастырып тора.

...Авыл тарихы буенча ул бик куп материаллар туплаган, шагыйрь 

Баhаветдин Вәисов турында поэма да язган, аның «Мулла Иле» дигән 

шигырен композитор Риф Гатауллин көйгә дә салган.



 Равил Сәйфетдиновка багышланган

кичәдән соң фикерләр:

- Мөхтәрәм Равиль абыйның гомере буе сузылып барган

кызыл җеп инде бу шигырь. Үзе ахирәткә күчсә дә,

шигырьләре белән укучылары күңелендә яши бирә.

-Равил Сәйфетдинов һәм «Яшел Үзән». Газета нәшер

ителә башлаган беренче көннән үк хезмәттәшлек итте

ул безнең белән. Ә хәзер без бер ятим шикелле. - Равил

абый, язылмый калган шигырьләрегез –

балаларыгызда, оныкларыгызда, тәрбияләгән

укучыларыгызда. Алар Сез җиткерергә теләгән

фикерләрне тормышка ашырыр, Сезнең кебек, милләт

өчен янып яшәр Әнә шушы исем астында Мулла

Илендә узган чара күбебезне моңсулатты, елатты.



Бәрәкәтле гомер сөрдем

Нәрсә чәчсәм, шуны урдым,

Уңышлардан риза булдым,

Рәхмәт, җирем, барсын 

бирдең,

Бәрәкәтле гомер сөрдем.




